Олунньу 13 кунэ. – Ийэ тыл кунэ.
С.А.Новгородов   төрөөбүт күнүгэр, сурукка-бичиккэ аналлаах  алын кылаас үөрэнээччилэригэр ыытыллар «Бастыӊ суруксут »  дьыктаан тиэкистэрэ.
4 кылаас
Отчут Нарыйа.
Бүгүн ийэлэрэ Маайа хара сарсыардаттан быhа түбүгүрэн араас ас эгэлгэтин астаата.  Окко бараары сылдьар улахан кыыhын Нарыйатын ордук маанылаата. Нарыйа бу сайын Ар5аа Аартыкка  о5о лаа5ырыгар аан бастаан оттуу барар. Кыысчаан ѳссѳ да кыра буоллар, а5ата үлэ5э үѳрэтээри Бѳдѳҥ Биэрэ5э илдьэн туттарда. Улахан багдаллыбыт уҥуохтаах дьахтар кыыhы оттотордуу оттотто. Кыргыттар хаhыалар да5аны. Кинилэр күн уота килэриччи сиэн хараарбыт уолаттар куоталаhа-куоталаhа охсубут хойуу отторун кэннилэриттэн тилэх баттаhа сылдьан мунньан элэстэтэллэр. Тѳhѳ да сылайдаллар күүстэрэ баарынан үлэлэрин үмүрүтэллэр. 
О5олор үлтү сылайан, итииттэн буhан, улахан дьон хаhан омур5аӊӊа  ыӊыралларын кылап-халап көрө-көрө кэтэhэ сатыыллар. Оторуспут-моторуспут мэник-тэник уолаттар күө-дьаа тугу сатыылларын, тугу кыайбыттарын-хоппуттарын кэпсэтэллэр.
(106 тыл)
Раиса Чирикова.
 
3 кылаас
Сылгыhыт.
Урдук сыырдаах, киэӊ хонуулаах төгүрүк алаас. 
Куула аартыгынан уөр сылгылар сырсан бөтөрөӊнөhон киирдилэр. Ыӊыыр аттаах киhи хаhыытыыр саӊата сатараата.Хаhыыны истээт, сылгылар эмискэ туора ө5уллэн, алаас ар5аа өттун диэки салалыннылар. Намылыйбыт хойуу сиэллээх-кутуруктаах хара тура5ас атыыр үөрун хомуйан эккирэтэлээтэ. Уйуhуйбут сылгылар бырдааттаан ылаллар.
Ньукулай сылгы таптаан кыстыыр үрэ5эр кэллэ. Бу үрэххэ тыал түспэт бүк сирдээх. Мындыр, өр үлэлээбит буолан, Ньукулай ону бэркэ билэр. 
Сылгыhыт үлэтэ түбүктээх. Сайын ардахха сытыйар, куйааска буhар, бырдахха сиэтэр. Кыhын тымныыга тоӊор, чысхааӊӊа үрдэрэр, ыраах сиринэн ыӊыыр атынан кэрийэ сылдьан, сылгыларын көрөр, аhатар. 
( 68 тыл)
В.Протодьяконов.
2 кылаас
Булка ба5арыы.
       Сүүрүгу өрө уhуннах аайы Бүлүү кэӊээн иhэр. Ахсаана биллибэт арыылар. Онно күөрэгэйдэр ыллыыллар, кэ5элэр чоргуйаллар, ким эрэ кутаата ча5ылыӊныыр. Бу өрүс кытылыгар үөскээбит киhи бэйэтин дьоллоо5унан аа5ыныан сөп.
       Кыра эрдэхпинэ, а5ам миигин до5ор оӊосторо. Булка үөрэтээри, миигин кустуу, куобахтыы барарыгар өрүүтун батыьыннара сылдьара.
        Ол сылдьан а5абар туьа киьитэбин. Мас хомуйан чэй оргутабын, ол-бу үлэ5э илии-атах буолабын. Куьу, куоба5ы күрэтэн биэрэбин. 
 (62 тыл)
                                                                   Александр Дегтярев «Бүүчээн»

